
KENYATAAN MEDIA

MAJLIS PRA PELANCARAN 13th MALAYSIAN ROAD
CONFERENCE AND EXHIBITION 2026 DAN 6™ INTERNATIONAL ROAD
FEDERATION GLOBAL ASIA-PACIFIC REGIONAL CONGRESS

KUALA LUMPUR — Majlis Pra Pelancaran 13th Malaysian Road Conference and
Exhibition 2026 dan 6th International Road Federation Global Asia-Pacific Regional
Congress telah dirasmikan oleh YB Datuk Seri Dr. Ahmad bin Maslan, Timbalan

Menteri Kerja Raya pada hari ini di Pusat Dagangan Dunia Kuala Lumpur.

2. Majlis Pra Pelancaran ini diadakan sebagai simbolik penghebahan mengenai
program 13t Malaysian Road Conference & Exhibition dan 6" International Road
Federation Global Asia-Pacific Regional Congress (MRC 2026) yang akan diadakan
di Pusat Dagangan Dunia Kuala Lumpur pada 13 sehingga 15 Oktober 2026.
Persidangan ini bertemakan “Transforming the Nation Through Future Ready
Roads” yang mencerminkan komitmen Malaysia dalam menyediakan infrastruktur
jalan untuk masa hadapan yang berdaya tahan, mampan serta mengekalkan
kelestarian selaras dengan landskap pembangunan yang semakin kompleks pada

masa ini serta mensasarkan 1000 peserta.

3. Seramai 100 orang pembentang kertas kerja teknikal akan berkongsi
pengalaman dan pengetahuan mengenai teknologi serta inovasi dalam kejuruteraan
jalan. Dalam masa yang sama, sebanyak 109 ruang pameran akan disediakan
sepanjang tempoh persidangan berlangsung yang akan mempamerkan teknologi,
produk dan inovasi terkini dalam bidang kejuruteraan jalan raya. Jurutera muda juga
berpeluang menyertai program Young Engineers and Professionals (YEP), manakala
penuntut pusat pengajian tinggi seluruh negara turut diberi ruang untuk
mengetengahkan hasil dan produk akademik dari pusat pengajian masing-masing
melalui platform Malaysia Road Conference Invention & Innovation Exhibition 2026
(MRC-IIE 2026) pada kali ini. Selain daripada itu, persidangan ini juga menawarkan
program lawatan ke empat projek infrastruktur strategik negara yang semestinya
dapat membuka ruang kepada para peserta untuk meninjau perkembangan

pembangunan sektor pembinaan infrastruktur di negara ketika ini.

4, Secara keseluruhannya, penganjuran MRC2026 pada kali ini berpotensi
memberi aspirasi dan membuka ruang yang lebih luas untuk mengembangkan
teknologi dan inovasi dalam bidang kejuruteraan jalan tempatan ke peringkat
antarabangsa bagi mencapai kualiti pengurusan aset jalan yang lebih berdaya tahan

dan kekal lestari untuk generasi akan datang.

#MYJALAN
#TangkasBertindak
#KerajaanMADANI

